ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՀՈՒՆԻՍԻ 9-Ի N 842-Լ ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ    

	1. ՀՀ Կենտրոնական բանկ
	08.02.2023թ.

	
	N 06-07/111-23

	Հայաստանի Հանրապետության կենտրոնական բանկը «Հայաստանի Հանրապետության կառավարության 2022 թվականի հունիսի 9-ի թիվ 842-Լ որոշման մեջ լրացում և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունի:
	 
Ընդունվել է ի գիտություն


	2. ՀՀ արդարադատության նախարարություն
	13.02.2023թ.

	
	N 01/27.2/7226-2023

	«Հայաստանի Հանրապետության կառավարության 2022 թվականի հունիսի 9-ի  N 842-Լ որոշման մեջ լրացում և փոփոխություններ կատարելու մասին» Հայաստանի Հանրապետության կառավարության որոշման նախագծին  (այսուհետ՝ Նախագիծ) կից ներկայացված հիմնավորման համաձայն՝ Նախագծի նպատակն է բարելավել ծրագրի պայմանները՝ դրանք համապատասխանեցնելով հիփոթեքային վարկավորման գործընթացի շրջանակներում բանկերում և վարկային կազմակերպություններում սահմանված ընթացակարգերին, ինչպես նաև վերաֆինանսավորող կազմակերպությունների կողմից վերաֆինանսավորվող վարկերին ներկայացվող պահանջներին։  
Այս առումով հարկ ենք համարում նշել, որ լրացուցիչ հիմնավորման կարիք ունի Նախագծի 1-ին կետի 1-ին ենթակետով նախատեսվող կարգավորումը, այն է՝ հիփոթեքային վարկի մայր գումարի ամսական վճարների չափի ավելացումը՝ նկատի ունենալով, այն հանգամանքը, որ հիմնավորման մեջ խոսք է գնում միայն բանկերում և վարկային կազմակերպություններում սահմանված ընթացակարգերին, ինչպես նաև վերաֆինանսավորող կազմակերպությունների կողմից վերաֆինանսավորվող վարկերին ներկայացվող պահանջներին ծրագրի պայմանները համապատասխանեցնելու մասին:
Միաժամանակ, անհրաժեշտ է պարզաբանել հիմնավորման մեջ առկա այն դրույթը, ըստ որի՝ Նախագծով կարգավորվում են Արցախի Հանրապետությունից տեղահանված անձանց բնակարանային ապահովության խնդիրների լուծման հետ կապված հարաբերությունները՝ նկատի ունենալով այն հանգամանքը, որ ինչպես Հայաստանի Հանրապետության կառավարության 2022 թվականի հունիսի 9-ի  N 842-Լ որոշման մեջ, այնպես էլ Նախագծում Արցախի Հանրապետությունից տեղահանված անձանց բնակարանային ապահովության խնդիրների լուծման հետ կապված հարաբերությունները կարգավորող դրույթներ առկա չեն:
	Ընդունվել է  

Նախագծով չի նախատեսվում աջակցության ամսական վճարների չափի ավելացում, այլ նախատեսվում է ամսական թույլատրելի սահմանաչափի ավելացում, որը չի վերաբերվում աջակցության հանրագումարային չափին

	3. ՀՀ ֆինանսների նախարարություն
	13.02.2023թ.

	
	N 01/34-2/2337-2023

	Նախագծով առաջարկվում է հիփոթեքային վարկի մայր գումարի գծով ամսեկան առավելագույն աջակցության չափը 237,0 հազ. դրամից ավելացնել՝ դարձնելով այն 277,0 հազ. դրամ (40,0 հազ. դրամի աճ), իսկ տոկոսագումարի գծով աջակցության առավելագույն ամսեկան չափը 174,0 հազ. դրամից դարձնել 203,0 հազ. դրամ (29,0 հազ. դրամի աճ):
Այս կապակցությամբ հայտնում ենք, որ Նախագծին կից հիմնավորման մեջ բացակայում են նախատեսվող փոփոխությունների անհրաժեշտությունը և համապատասխան հաշվարկ հիմնավորումներն առ այն, թե արդյո՞ք աջակցության շեմի առաջարկվող չափով ավելացումները կնպաստեն հիփոթեքային վարկավորման նշված ծրագրի բարելավմանը՝ այն դեպքում, երբ մինչ օրս դեռևս չի կնքվել հիփոթեքային վարկավորման որևէ գործարք: Ուստի պարզ չէ, արդյոք նախատեսվող փոփոխությունները կհանգեցնեն կնքվելիք գործարքների թվաքանակի աճին: 
Միաժամանակ, Նախագծի հիմնավորման մեջ նշվում է, որ որոշման ընդունմամբ պետական բյուջեում եկամուտների և ծախսերի ավելացում կամ նվազեցում չի նախատեսվում, մինչդեռ մեր գնահատմամբ այն վիճահարույց է, քանի որ աջակցության շեմի ավելացումը ֆիքսված շահառուների թվաքանակի դեպքում կհանգեցնի 2023թ. պետական բյուջեից լրացուցիչ միջոցների ներգրավման անհրաժեշտությանը:
Ելնելով վերոգրյալից հայտնում ենք, որ Նախագծի ընդունմանը սկզբունքորեն դեմ չենք՝ պայմանով սակայն, որ առաջարկվող փոփոխությունները չեն հանգեցնի 2023թ. պետական բյուջեով տվյալ ծրագրի համար նախատեսված ֆինանսական միջոցների ավելացմանը:
	
Ընդունվել է ի գիտություն

Նախագծով չի նախատեսվում աջակցության շեմի ավելացում, այլ նախատեսվում է ամսական թույլատրելի սահմանաչափի ավելացում, որը չի վերաբերվում աջակցության հանրագումարային չափին։

[bookmark: _GoBack]Նախագծով նախատեսված փոփոխությունների արդյունքում լրացուցիչ ֆինանսական միջոցների անհրաժեշտություն չի առաջանում, այնուամենայնիվ, ֆինանսական միջոցների համալրման հնարավոր անհրաժեշտության դեպքում այն կապահովվի նախարարության ներքին ռեսուրսների հաշվին՝ վերաբաշխում կատարելու միջոցով։

	4. ՀՀ քաղաքաշինության կոմիտե
	03.02.2023թ.

	
	N 01/13/1336-2023

	«Հայաստանի Հանրապետության կառավարության 2022 թվականի հունիսի 9-ի             N842-Լ որոշման մեջ լրացում և փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ)  վերաբերյալ ՀՀ քաղաքաշինության կոմիտեն առաջարկություններ չունի:
Միաժամանակ հայտնում ենք, որ Նախագծի հիմնավորման 3-րդ և 4-րդ կետերը վերանայման կարիք ունեն, քանի որ 3-րդ կետի դրույթները վերաբերելի չեն Նախագծին, իսկ 4-րդ կետով նշված է ՀՀ պետական բյուջեի եկամուտներում և ծախսերում սպասվելիք փոփոխությունների բացակայության մասին, մինչդեռ Նախագծով նախատեսվում է ՀՀ պետական բյուջեից հատկացվող միջոցների ավելացում:
	Ընդունվել է ի գիտություն

	5. Վարչապետի աշխատակազմ
	27.02.2023 թ.

	
	02/08.4/7741-2023

	1. ՀՀ կառավարության 2022 թվականի հունիսի 9-ի N 842-Լ որոշման նախաբանում նշված չէ նորմատիվ իրավական ակտի համապատասխան դրույթը, որը կառավարությանը լիազորում է ընդունել նշված որոշումը, ինչը հակասում է «Նորմատիվ իրավական ակտերի մասին» օրենքի 2-րդ հոդվածի 1-ին մասին, ըստ որի՝  ներքին կամ անհատական իրավական ակտը ընդունվում  է նորմատիվ իրավական ակտի հիման վրա և դրան համապատասխան:
	Ընդունվել է ի գիտություն
Նախագծի շրջանակներում նախատեսվում է արդեն իսկ հաստատված ծրագրի պայմանների բարելավում։ Ծրագիրը հաստատվել է 2022 թվականի հունիսի 9-ին թիվ 842-Լ որոշմամբ, որի նախաբանում ևս նշված չէ նորմատիվ իրավական ակտի համապատասխան դրույթը, որը կառավարությանը լիազորում է ընդունել նշված որոշումը։

	2.  Միաժամանակ, հարկ է նշել, որ ՀՀ վարչապետի 05.10.2021թ. № 02/10.3/37766 հանձնարարականի համաձայն, Ազգային ժողովի 2022 թվականի գարնանային հերթական նստաշրջանի ավարտից հետո թույլատրելի չեն համարվելու (այդ թվում` մինչ այդ ընդունված), համապատասխան իրավական հիմք չունեցող իրավական ակտերում փոփոխությունների կատարումը: Վերոգրյալի համատեքստում, գտնում ենք, որ ներկայացված նախագիծը չի կարող ընդունվել, քանի դեռ օրենքով չի նախատեսվել ՀՀ կառավարության համապատասխան որոշման ընդունման համար հիմք հանդիսացող լիազորող նորմը:
	

	3. Սկզբունքորեն դեմ չլինելով առաջարկվող փոփոխությանը, այնուամենայնիվ հիմնավորման մեջ անհրաժեշտ է հստակեցնել հիմնավորման նպատակը և պատճառը, նշել մինչև օրս կնքված գործարքների թիվը, փոփոխությունից հետո գործարքների թվի աճի վերաբերյալ կանխատեսումը, ինչպես նաև անդրադառնալ արդյոք նախագծի ընդումամբ ակնկալվում է ֆինանսական միջոցների (բյուջետային ծախսերի) ավելացում թե ոչ՞
	Չի ընդունվել
Նախագծի հիմնավորման մեջ նշված է, որ մինչ օրս դեռևս չի կնքվել հիփոթեքային վարկավորման որևէ գործարք, քանի որ Ծրագրով սահմանված որոշ պահանջներ հակասում են վերաֆինանսավորող կազմակերպությունների կողմից վերաֆինանսավորվող վարկերին ներկայացվող պահանջներին, ինչը խոչընդոտում է Ծրագրի իրականացմանը։ Եվ նախագծով նախատեսվում են հենց այդ խոչընդոտների վերացմանն ուղղված փոփոխություններ։
Նաև նշված է, որ Նախագծի ընդունման կապակցությամբ պետական բյուջեում եկամուտների և ծախսերի ավելացում կամ նվազեցում չի նախատեսվում:



